
Հիմք ընդունելով Հայաստանի Հանրապետության քաղաքացիական օրենսգրքի 605-րդ հոդվածի և «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 7-րդ մասի պահանջները` Հայաստանի Հանրապետության կառավարությունը որոշում է.
1. 	Արտակարգ իրավիճակների նախարարության հաշվեկշռում հաշվառված գույքը՝ համաձայն հավելվածի, 7 123 094.6 (յոթ միլիոն հարյուր քսաներեք հազար իննսունչորս) ՀՀ դրամ հաշվեկշռային արժեքով, հետ վերցնել և նվիրաբերել Արցախի Հանրապետությանը՝ 2020 թվականի սեպտեմբերի 27-ին Ադրբեջանի Հանրապետության զինված ստորաբաժանումների կողմից Արցախի Հանրապետության ուղղությամբ սանձազերձված ռազմական գործողությունների ընթացքում բնակչությանը ֆինանսական, բժշկական օգնություն ցուցաբերելու և փրկարարական ծառայության կազմակերպման համար:
2. Արտակարգ իրավիճակների նախարարին` սույն որոշումն ուժի մեջ մտնելուց հետո մեկամսյա ժամկետում, ՀՀ օրենսդրությամբ սահմանված կարգով, Հայաստանի Հանրապետության անունից Արցախի Հանրապետության ներքին գործերի նախարարի հետ համատեղ ապահովել սույն որոշման 1-ին կետում նշված գույքի նվիրաբերության մասին պայմանագրի կնքումը և հանձնման-ընդունման աշխատանքների կատարումը` պայմանագրում նախատեսելով, որ բոլոր ծախսերն իրականացվելու են Արտակարգ իրավիճակների նախարարության ֆինանսական միջոցների հաշվին:
    
 
Հայաստանի Հանրապետության 
       վարչապետի պաշտոնակատար 						        Ն. Փաշինյան
                                                         ՀԻՄՆԱՎՈՐՈՒՄ

[bookmark: _GoBack]1. Կարգավորման ենթակա ոլորտի կամ խնդրի սահմանումը, առկա իրավիճակը
2020 թվականի սեպտեմբերի 27-ին Ադրբեջանի Հանրապետության զինված ստորաբաժանումների կողմից Արցախի Հանրապետության ուղղությամբ սանձազերձված ռազմական գործողությունների ընթացքում Արտակարգ իրավիճակների նախարարության փրկարար ծառայությունն իր միջոցների հաշվին (գույքը ձեռք է բերվել Փրկարար ծառայության կարիքների համար իրականացված գնումների և ծառայությանը հանձնված նվիրատվությունների հաշվին) Արցախի Հանրապետության ներքին գործերի նախարարության արտակարգ իրավիճակների պետական ծառայությանն է տրամադրել գույք-սարքավորումներ, ինչը խիստ անհրաժեշտ է եղել Արցախի Հանրապետության բնակչությանը ֆինանսական, բժշկական օգնություն ցուցաբերելու և փրկարարական ծառայության կազմակերպման համար։ Հայաստանի Հանրապետությունում հայտարարված ռազմական դրությամբ պայմանավորված Արտակարգ իրավիճակների և Արցախի Հանրապետության ներքին գործերի նախարարությունների միջև միջև ձեռք էր բերվել բանավոր համաձայնություն՝ տրամադրվող գույքը հնարավոր սեղմ ժամկետում Արցախի Հանրապետություն ուղարկելու վերաբերյալ, պայմանով, որ օրենքով սահմանված կարգով փաստաթղթավորումը կիրականացվի համապատասխան ընթացակարգով։ 
Ելնելով վերոգրյալից, անհրաժեշտություն է առաջացել ընդունելու ՀՀ կառավարության որոշման նախագիծ՝ 	Արտակարգ իրավիճակների նախարարության հաշվեկշռում հաշվառված գույքը հետ վերցնելու և Արցախի Հանրապետության ներքին գործերի նախարարությանը նվիրաբերելու համար:
2. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Արտակարգ իրավիճակների նախարարության կողմից:
3. Սույն որոշման ընդունման կապակցությամբ Հայաստանի Հանրապետության գործող իրավական ակտերում փոփոխություններ և/կամ լրացումներ կատարելու, ինչպես նաև նոր իրավական ակտերի ընդունման անհրաժեշտություն չի առաջանում:
4. Սույն որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:

